14 ta’ Dicembru
SAN GWANN TAS-SALIB, SACERDOT U DUTTUR TAL-KNISJA
Salmodija tal-gimgha li jmiss ...

IS-SEJHA GHAT-TIFHIR ‘L ALLA

V/. Mulej, iftahli xufftejja.
R/. U fommi jxandar it-tithir tieghek.

Salm 94 (95)
Ant. II-Mulej hu |-ghajn ta’ 1-gherf: ejjew nadurawh.

Ejjew, ha nfahhru bl-hena I-Mulej,

ha nghajjtu bil-ferh lill-blata tas-salvazzjoni taghna!
Nersqu quddiemu b'ghana ta' radd il-hajr,

nghannulu b'ghajat ta' ferh.

Ant. I1I-Mulej hu I-ghajn ta’ 1-gherf: ¢jjew nadurawh.

Ghax Alla kbir hu I-Mulej,

sultan kbir fuq I-allat kollha.
F'idejh huma qighan l-art,

tieghu huma qcacet I-gholjiet.
Tieghu I-bahar, ghax hu ghamlu;

tieghu l-art, ghax b'idejh saret.

Ant. II-Mulej hu I-ghajn ta’ 1-gherf: ejjew nadurawh.

Ejjew inqimuh u ninxtehtu quddiemu,

gharkubbtejna quddiem il-Mulej li halagna!
Ghaliex hu Alla taghna,

u ahna I-poplu tal-mergha tieghu u n-naghag tieghu.

Ant. II-Mulej hu I-ghajn ta’ 1-gherf: ejjew nadurawh.
"La twebbsux galbkom bhal f'Meriba,



bhal dakinhar fMassa, fid-dezert,
meta garrbuni u ttantawni missirijietkom,
ghalkemm raw dak li jien ghamilt.

Ant. 1I-Mulej hu I-ghajn ta’ 1-gherf: ¢jjew nadurawh.

Ghal erbghin sena domt nistmellu dan in-nisel;
u jien ghedt: 'Qalbu mhassra dan il-poplu,
u triqati ma jaghrfux.'

Ghalhekk hlift fl-ghadab tieghi:
Ma jidhlux fil-mistrieh tieghi!"

Ant. I1I-Mulej hu I-ghajn ta’ 1-gherf: ¢jjew nadurawh.

Glorja lill-Missier, u lill-1ben, u lill-Ispirtu s-Santu.
Kif kien mill-bidu, issa u dejjem,
U jibga’ ghal dejjem ta’ dejjem. Ammen.

Ant. 1I-Mulej hu I-ghajn ta’ 1-gherf: ¢jjew nadurawh.



UFFICCJU TAL-QARI

V/. O Alla, ejja ehlisni.
R/. Mulej, fittex ghinni.

Glorja lill-Missier, u lill-1ben, u lill-Ispirtu s-Santu.
Kif kien mill-bidu, issa u dejjem,
u jibga’ ghal dejjem ta’ dejjem. Ammen. Hallelujah.

INNU

Xemx ta’ dejjem, dawl ta’ ruhna,
tifhir lilek minn qiegh qalbna:
int sebbaht il-hlejjaq kollha
b’libsa bajda ta’ dawl helu.

Fostna bghatt I-Ispirtu tieghek
halli jkebbes fl-art dwal hajja,
biex idawwlu I-passi taghna
tul it-triq tas-salvazzjoni.

U bil-hidma siewja taghhom
tawna d-dawl, biex nifhmu sewwa
it-taghlim sabih ta’ kelmtek

u I-gmiel kbir ta’ 1-gherf tad-dinja.

Ghalhekk ahna llum infahhru
bniedem tajjeb, qaddej tieghek,
li, ghal gherfu u ghal qdusitu,
tajtu l-glorja tad-dutturi.

Bit-talb tieghu, Mulej Alla,
ghinna nimxu t-triq tal-grazzja,
sa naraw is-sewwa kollu

wic¢ imbwic¢ fid-dehra tieghek.

Isma’ talbna, Missier twajjeb,
w int, Wahdieni tieghu u daqsu,
li ta’ dejjem hi saltnatkom



ma’ |-Ispirtu Farag taghna. Ammen.

Salmodija tal-gimgha li jmiss ...

LEZZJONI I
Qari mill-Kantiku spiritwali ta’ San Gwann tas-Salib, sacerdot
\I-misteru mohbi fi Kristu Gesu hu issa mgharraf

L-imghallmin qaddisa tal-Knisja fissru hafna misteri u hwejjeg ta’ I-ghageb
ta’ Alla, u kien hemm erwieh tajba li f'hajjithom fehmu hwejjeg bhal dawn; imma
ghad baqa’ wisq izjed xi nfissru u, u fuq kollox, x’nithmu.

Ghalhekk jenhtieg inhaffru fil-fond fi Kristu, li hu qisu minjiera b’hafna
sgagien mimlijin bit-tezori li, thaffer kemm thaffer fihom, gatt ma ssib tmiem jew
tarf taghhom, anzi fuq il-lemin u x-xellug ta’ kull sqaq ghandek issib vini ohra ta’
ghana iehor.

Kien ghalhekk 1i l-appostlu Pawlu tkellem fuq Kristu u gal li fih hemm
mohbija t-tezori kollha ta’ I-gherf u t-taghlim. Ir-ruh ma tkunx tista’ tidhol ghal
dawn it-tezori, ma jkollhiex hila tasal hdejhom, gabel ma tkun ghaddiet u dahlet
f’tahbit kbir bi tbatija minn gewwa u minn barra, u gabel ma tkun ircievit
minghand Alla hafna gid tal-mohh u 1-qalb u ghamlet tahrig spiritwali fit-tul.
jikseb I-gharfien gholi tal-misteri ta’ Kristu, 1i hu l-aqwa gherf fuq kull gherf ichor
li jista’ jinkiseb f’din il-hajja.

Mhux li Kienu I-bnedmin xi darba jitghallmu li qatt u gatt ma jistghu jilhqu I-
kobor ta’ [-gherf u t-taghlim ta’ Alla gabel ma jkunu tghabbew bil-kobor tat-tahbit,
fis-sofferenzi ta’ kull xorta, hekk li r-ruh tinfatam minn kull farag u xewqa. Kemm
hu tassew li r-ruh, imxennqa ghall-gherf ta’ Alla, tkun tixtieq l-ewwelnett terfa’
tabilhaqq it-toqol tas-salib!

Minhabba f’hekk San Pawl heggeg lill-Efesin u qalilhom: Thallux it-tbatijiet
li jien ghaddej minnhom minhabba fikom jaqtghulkom galbkom, u, biex jimtlew
b’qawwa kbira, zied jghid: Nizzlu [-gheruq taghkom fl-imhabba u fugha ibnu
hajjitkom, biex tkunu tistghu tifhmu, flimkien mal-qaddisin kollha, x’inhu I-wisa’ u
t-tul, I-gholi u I-fond ta’ l-imhabba ta’ Kristu, u ssiru tafu kemm din [-imhabba
tisboq kull gherf, biex timtlew bil-milja kollha ta’ Alla.

Biex nidhlu ghal dan I-ghana ta’ gherf irridu nghaddu minn bieb, u dan il-
bieb huwa s-salib, bieb dejjaq; u ghalhekk, waqt li hafna huma dawk i jridu kieku



jitghaxxqu bil-gid 1i ghalih dan il-bieb iwassal, tassew ftit huma dawk li jithajjru
jghaddu minnu.

RESPONSORJU | Kor 2:9-10

R/. Ghajn gatt ma rat u widna qatt ma semghet, anqas ma tnissel f’qalb il-bniedem,
* X’lesta Alla ghal dawk 11 jhobbuh.

V/. Imma lilna Alla wriena permezz ta’ I-Ispirtu * X’lesta Alla ghal dawk li
jhobbuh.

TALBA

O Alla, int tajtna lis-sacerdot San Gwann tas-Salib b’ezempju mill-isbah ta¢-
¢ahda shiha taghna nfusna u ta’ mhabba kbira ghas-salib: aghmel li nghixu dejjem
bhalu, biex naslu li narawk wi¢¢ imb’wic¢ fis-sebh tieghek ta’ dejjem. B’Ibnek
Gesu Kristu Sidna, li mieghek jghix u jsaltan flimkien ma’ 1-Ispirtu s-Santu, Alla,
ghal dejjem ta’ dejjem. Ammen.

Inbierku I-Mulej.
R/. Inroddu hajr lil Alla.



IT-TIFHIR TA’ SBIH IL-JUM

V/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

INNU

Lilek inqimu, Kristu, ghax int wahdek

L-Imghallem taghna t-tajjeb u ta’ dejjem;

nemmnu li tabilhaqq int wahdek ghandek
il-kliem tal-hajja.

Inti hu r-Raghaj it-tajjeb li, bla heda,

issahhah kull ma tghid 1-Gharusa tieghek,

sabiex bi kliemha tkun id-dawl tal-hajja
ghad-dinja kollha.

Ghazilt gaddejja, dwal ta’ I-gherf ghamilthom,
bhal kwiekeb ta’ deheb fin ixerrdu d-dija,
u jfissru b’ ghagal kbir it-taghlim veru

11 jaghti I-hajja.

Tassew jisthoqqlok kull fohrija, Mghallem,

ghall-gid ta’ I-ghageb ta’ 1-Ispirtu tieghek

li bihom tgassam lilna, biex nitwettqu
fid-dawl ta’ kelmtek.

Ghat-talb tal-gust li llum geghdin infakkru,

mexxina f’dan il-gmiel ta’ dawl, o Kristu,

sakemm il-poplu tieghek jigi jfahhrek
fid-dawl ta’ dejjem. Ammen.

Salmodija tal-gimgha li jmiss ...

LEZZJONI QASIRA  Gherf 7:13-14

Tghallimt I-gherf bla ebda fehma hazina, u t-taghlim li hadt ma ghandix
soghba nghaddih lill-ohrajn ; ma rridx nahbi I-ghana tieghu. Hu tezor bla qiegh

ghall-bnedmin, u dawk kollha li jiksbu lilu jiksbu wkoll il-hbiberija ta’ Alla,
ghax minhabba d-doni tat-taghlim isiru joghgbuh.

RESPONSORJU QASIR

R/. L-gherf tal-qaddisin * Ixandruh il-popli. L-gherf.
V/. U I-Knisja ttenni t-tithir taghhom. * Ixandruh il-popli. Glorja. L-Gherf.

Ant. tal-kantiku ta’ Zakkarija:
[l-bnedmin bil-ghaqgal ikollhom fughom dija bhal dik tas-sema, u dawk li jkunu
wasslu ‘1 hafna fis-sewwa jkunu jiddu bhal kwiekeb ghal dejjem ta’ dejjem.

Imbierek il-Mulej, Alla ta’ Izrael, *
ghaliex gie jzur u jifdi I-poplu tieghu,
u waqqaf ghalina qawwa ta’ salvazzjoni *
f’dar David, qaddej tieghu,
bhalma kien wieghed fl-imghoddi *
b’fomm il-profeti qaddisin tieghu,
biex isalvana mill-ghedewwa taghna *
u minn idejn dawk kollha li joboghduna.
B’hekk juri hniena ma’ missirijietna, *
u jiftakar fil-patt gaddis tieghu,
fil-halfa 1i halef lil Abraham missierna, *
li jaghtina
1i, mehlusin minn idejn I-ghedewwa taghna, *
naqduh bla biza’
tul hajjitna kollha, *
bil-gustizzja u I-qdusija quddiemu.
U inti, tfajjel, tissejjah profeta ta’ 1-Gholi; *
ghax tmur qabel il-Mulej biex thejjilu trigatu,
biex tgharraf lill-poplu tieghu bis-salvazzjoni, *
bil-mahfra ta’ dnubiethom,
hierga mill-qalb hanina ta’ Alla taghna, *
li jibaghtilna mill-gholi z-zjara tax-Xemx tielgha,
ha jdawwal lil dawk li jinsabu
fid-dlamijiet u d-dell tal-mewt, *
ha jmexxi l-passi taghna fit-triq tas-sliem.
Glorja lill-Missier, u lill-1ben, *



u lill-Ispirtu s-Santu,
Kif kien mill-bidu, issa u dejjem, *
u jibga’ ghal dejjem ta’ dejjem. Ammen.

Ant. tal-kantiku ta’ Zakkarija:
[lI-bnedmin bil-ghaqgal ikollhom fughom dija bhal dik tas-sema, u dawk li jkunu
wasslu ‘] hafna fis-sewwa jkunu jiddu bhal kwiekeb ghal dejjem ta’ dejjem.

PRECI

Kristu hu r-raghaj it-tajjeb li ta hajtu ghan-naghag tieghu. Inroddulek hajr, u fic-
¢okon taghna nitolbuh u nghidulu:

Irgha [-poplu tieghek, Mulej.
Kristu, int ghogbok tqieghed fil-Knisja tieghek rghajja qaddisin bhal ezempju tat-
tjieba u I-imhabba tieghek:
- ibga’ uri I-hniena tieghek maghna b’rghajja bhalhom.
Int ghadek taqdi l-uffic¢ju ta’ raghaj spiritwali permezz ta’ dawk li tqieghed
f’ismek fuq il-merhla tieghek:
- zommna dejjem fit-triq it-tajba taht il-harsien tal-mexxejja taghna.
Bil-gaddisin tieghek, li f"idejhom tafda I-popli, turina lilek innifsek bhala t-tabib
tar-ruh u tal-gisem:
- kompli fina bla heda I-ministeru tal-hajja u 1-qdusija.
Int tipprovdi bnedmin gaddisa biex jirghu 1-merhla tieghek bl-ghaqal u bl-imhabba;
- xerred id-doni tieghek fuq ir-rghajja spiritwali taghna f"dawn il-gzZejjer biex
jagharfu jqgaddsuna.

Missierna
Talba

O Alla, int tajtna lis-sacerdot San Gwann tas-Salib b’ezempju mill-isbah tac-
¢ahda shiha taghna nfusna u ta’ mhabba kbira ghas-salib: aghmel li nghixu dejjem
bhalu, biex naslu li narawk wi¢¢ imb’wic¢ fis-sebh tieghek ta’ dejjem. B’Ibnek
Gesu Kristu Sidna, 1i mieghek jghix u jsaltan flimkien ma’ I-Ispirtu s-Santu, Alla,
ghal dejjem ta’ dejjem. Ammen.

Gheluq
[I-Mulej iberikna, iharisna minn kull deni, u jwassalna ghall-hajja ta’ dejjem.
Ammen.



L-GHASAR

V/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

INNU

Xemx ta’ dejjem, dawl ta’ ruhna,
tifhir lilek minn qiegh qalbna:
int sebbaht il-hlejjaq kollha
b’libsa bajda ta’ dawl helu.

Fostna bghatt I-Ispirtu tieghek
halli jkebbes fl-art dwal hajja,
biex idawwlu I-passi taghna
tul it-triq tas-salvazzjoni.

U bil-hidma siewja taghhom
tawna d-dawl, biex nifhmu sewwa
it-taghlim sabih ta’ kelmtek

u I-gmiel kbir ta’ I-gherf tad-dinja.

Ghalhekk ahna llum infahhru
bniedem tajjeb, qaddej tieghek,
li, ghal gherfu u ghal qdusitu,
tajtu I-glorja tad-dutturi.

Bit-talb tieghu, Mulej Alla,
ghinna nimxu t-triq tal-grazzja,
sa naraw is-sewwa Kkollu

wic¢ imbwic¢ fid-dehra tieghek.

Isma’ talbna, Missier twajjeb,

w int, Wahdieni tieghu u daqsu,

li ta’ dejjem hi saltnatkom

ma’ I-Ispirtu Farag taghna. Ammen.

Salmodija tal-gimgha li jmiss ...



LEZZJONI QASIRA Gak 3:17-18

L-gherf li gej minn fuq, qabel kollox huwa gherf safi, mbaghad hu gherf
li jfittex is-sliem, it-tjubija u l-irgulija, kollu hniena u frott ta’ 1-ghemil tajjeb,
bla ma jhares lejn 1-uc¢uh u bla qerq. Ghal dawk li jfittxu jnisslu s-sliem, il-frott
tal-gustizzja hu mizrugh fis-sliem.

RESPONSORJU QASIR

R. lII-Mulej fetahlu fommu * F’nofs il-Knisja tieghu. 11-Mulej.
V. U mlieh bl-ispirtu ta’ 1-gherf u d-dehen. * F’nofs il-Knisja tieghu. Glorja. I1-
Mulej.

Ant. tal-kantiku ta’ Marija:
San Gwann tas-Salib, mghallem tassew gharef u dawl tal-Knisja mgaddsa,
itlob lill-1ben ta’ Alla ghalina, int 1i habbejt il-ligi tal-Mulej.

Ruhi tfahhar il-kobor tal-Mulej, *

u l-ispirtu tieghi jifrah f*Alla s-Salvatur tieghi,
ghax hu xehet ghajnejh

fuq i¢-cokon tal-qaddejja tieghu. *
Iva, minn issa ‘1 quddiem

kull nisel jibda jsejjahli hienja.

Ghax is-Setghani ghamel mieghi hwejjeg kbar; *
gaddis hu I-isem tieghu.

Il-hniena tieghu tinfirex f’kull Zmien *
fuq dawk li jibzghu minnu.

Hu wera |-qawwa ta’ drieghu, *
xerred lil dawk li huma mkabbra fqalbhom.
Nizzel is-setghana minn fuq it-tron taghhom, *
u gholla ¢-ckejknin.
Mela b’kull gid lil min hu bil-guh, *
u l-ghonja baghathom ‘il barra b’xejn.
Ha hsieb [zrael, qaddej tieghu, *
ghax ftakar fil-hniena tieghu
- bhalma wieghed lil missirijietna - *
b’rizq Abraham u nislu ghal dejjem.

Glorja.

Ant. tal-kantiku ta’ Marija:
San Gwann tas-Salib, mghallem tassew gharef u dawl tal-Knisja mgaddsa,
itlob lill-Iben ta’ Alla ghalina, int 1i habbejt il-ligi tal-Mulej.

PRECI

Kristu hu [-Qassis il-Kbir, imqieghed ghall-bnedmin f’dak kollu li ghandu

x’jagsam ma’ Alla. Naghtuh tithir xieraq, u bl-umilta kollha nitolbuh u nghidulu:
Salva lill-poplu tieghek, Mulej.

Int xerridt dawl ta’ 1-ghageb fuq il-Knisja tieghek permezz ta’ mexxejja kbar u

gaddisa:

- ferrah dejjem u sebbah bl-istess dawl lill-poplu nisrani.

Int hfirt id-dnubiet tal-poplu tieghek kull meta r-rghajja qaddisa talbuk bhal Mosé:

- bit-talb taghhom ibqa’ saffi u qaddes il-Knisja tieghek.

Int ikkonsagrajt ghalik il-qaddisin tieghek minn fost 1-ahwa u bghatt fughom 1-

Ispirtu tieghek:

- aghti I-milja ta’ I-Ispirtu s-Santu lill-mexxejja kollha tal-poplu tieghek.

Inti nnifsek ghaogbok tkun is-sehem u |-wirt tar-rghajja gaddisa tieghek:

- thallix 1i xi hadd minna I-mifdija b’demmek jibga’ minghajrek.

Bir-rghajja tal-Knisja inti taghti 1-hajja ta’ dejjem lin-naghag tieghek, biex hadd ma

jahtafhomlok minn idejk:

- salva lil hutna I-mejtin li ghalihom tajt hajtek.

Missierna
Talba

O Alla, int tajtna lis-sacerdot San Gwann tas-Salib b’ezempju mill-isbah ta¢-
¢ahda shiha taghna nfusna u ta’ mhabba kbira ghas-salib: aghmel li nghixu dejjem
bhalu, biex naslu li narawk wic¢ imb’wicc¢ fis-sebh tieghek ta’ dejjem. B’Ibnek
Gesu Kristu Sidna, li mieghek jghix u jsaltan flimkien ma’ 1-Ispirtu s-Santu, Alla,
ghal dejjem ta’ dejjem. Ammen.

Gheluq

[I-Mulej iberikna, iharisna minn kull deni, u jwassalna ghall-hajja ta’ dejjem.
Ammen.

